
ᐅᖃᐅᓯᔅᓴᖏᑦ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᑦ ᓄᓇᕘᒥ ᒐᕙᒪᒃᑯᖏᓄᑦ 

ᐊᒻᒪᓗ ᓄᓇᕗᒻᒥ ᓂᕈᐊᕋᔅᓴᐅᔪᓄᑦ. 

ᐊᓲᔪᓯ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᓯ. 

ᐅᑐᐱᕆ 25ᒥ ᓄᓇᕘᒥ ᓂᕈᐊᓇᖅᓯᓛᓕᕐᒥᖕᒪᑦ.  ᑕᐃᓐᓇᓴᐃᓇᓗ ᐅᓪᓗᖅ ᐊᑐᖅᑐᒍ ᐊᕐᕌᒍᑦ ᐱᖓᓲᓂᐊᓕᖅᑐᑦ, ᐃᓚᖃᖅᑐᓂ ᑕᖅᑭᒥ ᐊᒻᒪᓗ 

ᐱᓇᓱᐊᕈᓯᓕᒫᒥᑦ ᐊᖏᖃᑎᒌᒍᑕᐅᔪᓄᑦ ᓄᓇᕘᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᐊᒻᒪᓗ ᐃᓚᒋᔭᐅᔪᑦ ᓄᓇᕘᒥ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᖅᑏᑦ ᐊᖏᖃᑎᒌᕈᑎᖓᓐ ᐃᓱᓕᑦᓯᒪᓕᕐᑐᖅ. 

ᑕᐃᒪᐃᖕᒪᓐ ᓄᓇᕘᒥ ᑲᑐᔾᔨᖃᑎᒌᖏᑦ ᐃᓚᒋᔭᐅᔪᓪᓗ ᐊᖅᑭᐸᓪᓕᐊᔪᓂᑦ ᐃᖅᑲᓇᐃᔮᖏᓐᓂᑦ ᓱᓕ ᖃᐅᔨᓚᐅᖅᓯᒪᒐᑎᑦ ᐊᒻᒪᓗ ᑮᓇᐅᔾᔭᓵᑦᓴᖏᑦ 

ᐊᑭᑦᑐᒋᐊᖅᑕᐅᓚᐅᖅᓯᒪᒐᑎᑦ ᐊᕐᕋᒍᐃᑦ ᐱᖓᓲᓕᖅᑐᓄᑦ. 

ᑲᓇᑕᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᑭᒡᒐᖅᑐᐃᔨᖓ ᐅᑭᐅᖅᑕᖅᑐᒥᐅᓄᑦ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᐱᓕᕆᔨᖏᑦ 

ᐋᔩᖃᑎᖃᖃᑦᑕᓕᓚᐅᕐᒪᑕ ᓄᓇᕘᒥ ᒐᕙᒪᒃᑯᖏᓐᓂᑦ ᓂᕆᐅᓐᓂᖃᑦᓯᐊᕐᓂᕐᒧᑦ ᓈᒻᒪᓐᓃᖅᐹᒥᑦ ᐱᓇᓱᐊᓐᓂᑎᓐᓂ ᐊᖏᖃᑎᒌᒍᑕᐅᔪᒥ  

ᐊᖅᑭᐅᒪᒍᑎᐅᒃᑲᓐᓂᕈᓐᓇᖅᑐᓂᑦ ᐃᓚᒋᔭᐅᔪᑦ ᐱᔪᒪᔭᖏᓐᓂᑦ.  ᑲᑐᔾᔨᔩᑦ  ᑕᒪᑦᓱᒨᓇ ᑲᔪᓯᑦᓯᐊᓚᐅᖅᑑᒐᓗᐊᑦ.  ᑕᐃᒪᓗ ᓄᓇᕘᒥ ᒐᕙᒪᒃᑯᑦ 

ᐃᓚᙵᖅᓯᓪᓗᑎᑦ ᓇᑉᐸᓪᓗᐊᑲᓴᖏᓐᓂᑦ ᓯᕗᓪᓕᕐᒥᑦ ᐊᖏᖃᑎᒋᓚᐅᖅᑕᖏᑕ ᓴᓂᐊᓂ   ᐅᑯᓂᖓ ᓄᓇᕘᒥ ᐅᑭᐅᖅᑕᖅᑐᒥᐅᑕᐅᒍᑎᔅᓴᖏᑕ 

ᐃᑲᔫᑎᔅᓴᖅ ᐊᒻᒪᓗ ᑕᐃᒃᑯᐊ ᑮᓇᐅᔾᔭᓵᓴᐅᑉ ᒥᑦᓵᓅᖓᔪᑦ ᐊᖑᒻᒪᑎᖏᓗᐊᕐᓂᖏᓐᓄᑦ ᐊᑭᑦᓴᐅᓕᖅᑐᑦ ᐅᓪᓗᒥ ᑕᑯᓪᓗᒋᑦ ᑕᐃᒪᐃᒪᓐ ᑲᑐᔾᔨᔩᑦ 

ᓈᒻᒪᓴᖏᓐᓂᕐᒥᓄᑦ ᑲᔪᓯᔪᓐᓇᖏᓐᓂᕋᐃᓂᕐᒥᑦ ᓇᓗᓇᐃᖅᓯᓕᓚᐅᕐᒪᑕ ᓯᓚᐃᕐᕆᔭᐃᓂᕐᒧᑦ ᐊᖏᖃᑎᒌᕋᓱᓐᓂᕐᒧᑦ ᐅᓐᓂᓪᓘᑕᒥᒃ. 

ᑭᖑᓂᑦᓯᐊᑯᓗᐊᒍᑦ, ᓄᕙᔾᔪᐊᕐᓇᖅ 19ᒥ ᖃᓂᒪᓇᖃᓕᖅᓱᑕ.  ᑲᑐᔾᔨᔩᑦ ᐃᖅᑲᖅᑐᐃᕕᒃᑯᑦ ᓈᒻᒪᓈᖅᓯᓯᒪᑎᓪᓗᒋᑦ ᐊᑐᕈᒪᔭᕐᒥᓂ 

ᐃᖅᑲᓇᐃᔮᒃᓴᐅᔪᓂᑦ ᐱᒋᐊᖅᑎᑦᑎᓂᐅᔪᒥᑦ, ᑲᔪᓯᔪᓐᓃᑐᐃᓐᓇᔪᒐᑦᑕᓕ ᐃᓄᖁᑎᖏᑦ ᓯᕗᓪᓕᐅᑎᒍᒪᓪᓗᒋᑦ ᐊᑦᑕᓇᖅᑐᒦᖁᓇᒋᓗ.  ᐃᓚᒋᔭᐅᔪᑦ 

ᑮᓇᐅᔾᔭᓵᖏᑦ ᖁᕙᓯᓪᓕᒋᐊᓚᐅᖅᓯᒪᓇᑎᑦ, ᓄᖅᑲᖓᓚᐅᖅᓯᒪᖏᑦᑐᑦ  ᐱᓕᕆᐊᕆᔭᖕᒥᓂᑦ ᑲᔪᓯᑎᓰᓐᓇᖅᓱᑎᑦ ᓄᓇᕘᒥᐅᓄᑦ 

ᐱᔨᑦᓯᕋᒍᒪᓂᒥᓐᓄᑦ ᐊᑦᑕᓇᖅᑐᒦᓕᕋᓗᐊᖅᑎᓪᓗᒋᑦ. 

ᑲᑐᔾᔨᖃᑎᒌᑦ ᐊᓪᓗᕆᐊᒃᑲᓐᓂᓚᐅᖅᑐᑦ ᑕᒪᒃᑯᐊ ᑲᒪᒋᔭᐅᔭᕆᐊᓖᑦ ᑲᔪᓯᒋᐊᖃᕐᓂᖏᓐᓂᑦ ᑲᓂᒪᓇᖅᑐᒦᒃᑲᓗᐊᖅᑐᑕ ᓯᐊᒻᒪᐸᓪᓕᐊᔪᒥᑦ 

ᓄᓇᕗᒻᒥ.  ᐃᓱᒪᖅᓴᕐᓯᐅᕈᒻᒥᑦ ᖃᐅᔨᓴᖅᑕᐅᖁᔨᔪᒥᑦ ᐃᖅᑲᖅᑐᐃᕕᒃᑯᑦ ᑲᒪᒋᔭᐅᖁᓪᓗᓂᐅᒃ ᐋᔩᖃᑎᒌᕈᑕᐅᓗᑎᑦ ᑕᐃᒃᑯᐊ ᓱᓕ 

ᐅᖃᐅᓯᐅᒃᑲᓐᓂᕆᐊᓖᑦ ᖃᓂᒋᔭᖃᓗᐊᖏᑦᑐᒧᑦ ᖃᐅᔨᓴᖅᑕᐅᓗᑎᑦ ᓇᓗᓇᐃᖅᓯᖁᓪᓗᒍ ᓇᓪᓕᐊᓂᑦ ᓂᕈᐊᕐᓂᐊᖕᒪᖔᒻᒥ ᓄᑖᒥᓗ 

ᐊᖏᖃᑎᒌᕈᑎᒃᓴᒥᑦ ᓴᖅᑮᓗᓂ ᐊᑐᓕᖅᑎᑕᐅᔪᓐᓇᖁᓪᓗᒍ.   ᐊᑦᑕᓇᓗᐊᓚᐅᕐᒪᑦ ᑕᐃᑰᓇᕆᐊᖓ ᓇᓗᓇᓚᐅᕐᒪᑦ ᖃᐅᔨᓴᖅᑎ 

ᐊᖏᖃᑎᖃᕐᓂᐊᕐᒪᖔ ᑲᑐᔾᔨᖃᑎᒌᒃᑯᓐᓂ ᐱᔪᒪᔭᖃᓪᓚᕆᓐᓂᑎᓐᓂᑦ ᖃᓂᓪᓕᒍᓐᓇᐃᓕᑎᑦᓯᓯᒪᓂᖏᓐᓂᑦ ᐊᖏᖃᑎᒌᓐᓂᒃᑯᑦ.  ᓱᓖᓛ, 

ᐊᔪᐃᓐᓈᖃᓚᐅᒐᓗᐊᖅᑐᒍᑦ. ᓄᓇᕘᒥ ᒐᕙᒪᖓᑦ ᐋᒡᒐᓚᐅᕐᒪᑕ ᐱᔪᒪᔭᑦᑎᓐᓂᑦ. ᐊᒻᒪᓗ ᑕᐃᔅᓱᒪᓂ, ᐊᑕᐅᓯᕐᒥ ᒪᓕᒐᓕᐅᖅᑎᐅᔪᖅ, ᐹᑦ 

ᐊᖕᓇᒃᑲᖅ (ᐃᖃᓗᐃᑦ-ᓂᐊᖁᙴᖅ ᓂᕈᐊᖅᑎᖏᑦ) ᑭᐅᔭᐅᒍᒪᓪᓗᓂ ᖃᓄᐃᒻᒪᑦ ᑕᐃᒪᐃᒪᖓᑦ ᓄᓇᕗᑦ ᒪᓕᒐᓕᐅᕝᕕᐊᓂ. 

ᓱᒻᒪ ᑕᐃᒪᐃᓕᖓᑐᐃᓐᓇᑦᑕᓕᖅᑭᑕ?  ᐄ ᓄᕙᔾᔪᐊᓐᓇᖅᑕᖃᓚᐅᕐᒪᑦ ᐱᔭᕆᐊᑐᖅᑯᓈᕈᑎᒋᓯᒪᓚᐅᖅᑕᕗᑦ, ᑭᓯᐊᓂ ᓇᓗᓇᒍᓐᓃᓚᐅᖅᑐᖅ 

ᓄᓇᕘᒥ ᒐᕙᒪᖓᑦ ᖁᔭᓈᖅᓯᒍᓐᓇᕆᐊᖓ ᐱᔭᒃᓴᕆᔭᖕᒥᓂᑦ ᐊᒻᒪᓗ ᓄᓇᕘᒥ ᓯᕗᓕᖅᑎᐅᔪᑦ ᖃᐅᔨᒪᑐᐃᓐᓇᕈᓐᓇᒋᐊᖏᓐᓂᑦ ᐱᔪᑦ ᑕᑯᒃᓴᒥ 

ᐊᓪᓛᑦ ᓂᓪᓕᐅᑎᖃᑦᑕᐃᓕᒪᓪᓗᑎᑦ ᑕᒪᑦᓱᒪᐅᑉ ᒥᔅᓵᓄᑦ.  ᓈᒻᒪᓐᓂᖅᐹᒥᑦ ᐊᖏᖃᑎᒌᕈᓐᓇᑎᓪᓗᑕ ᐱᓇᓱᐊᕐᓂᒃᑯᑦ, ᑲᑐᔾᔨᖃᑎᒌᓪᓗᑕ 

ᐱᐅᓂᖅᐹᒥᑦ.  ᔪᓚᐃᒥ ᓄᓇᓕᐸᐅᔭᒃᑯᑦ ᐊᖏᖃᑎᒌᕈᑎᒥᑦ ᑲᔪᓯᑎᑦᓯᓚᐅᕐᒥᔪᑦ.  ᖃᓄᐃᒻᒪᓕ ᓄᓇᕘᒥ ᒐᕙᒪᒃᑯᑦ ᑕᐃᒫᑦᑕᐅᖅ ᐱᔪᒪᓂᖃᖏᓚᑦ? 

ᓄᓇᕘᒥ ᓂᕈᐊᓐᓇᐅᔪᖅ ᖃᓪᓕᐸᓪᓕᐊᓕᕐᒥᒻᒪᑦ, ᑭᓇᑐᐃᓐᓇᖅ ᐃᓚᒋᔭᐅᔪᖅ ᓄᓇᕘᒥ ᑲᑐᔾᔨᖃᑎᒌᒃᑯᖏᓐᓂᑦ ᑐᑭᓯᑎᑕᐅᔭᕆᐊᖃᕐᒪᑕ 

ᐱᕚᓪᓕᑎᑦᓯᔪᓐᓇᕐᓂᖏᓐᓂᑦ ᓄᓇᕘᒥ ᒐᕙᒪᒃᑯᑦ ᐋᔩᖃᑎᖃᖁᓪᓗᒋᑦ ᓈᒻᒪᓐᓂᖅᐹᒥᑦ.  ᐊᒥᓱᐊᓗᐃᑦ ᓄᓇᕘᒥᐅᑕᑦ ᐃᓚᒋᔭᐅᒻᒪᑕ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ.  ᓂᕈᐊᕈᓐᓇᖅᑐᐃᓐᓇᐅᓪᓗᑕ ᐊᒻᒪᓗ ᓂᕈᐊᕐᓇᐅᑎᓪᓗᒍ ᐃᖅᑲᐃᑎᑦᓯᒋᐊᖅᑕ ᑲᒪᒋᔭᐅᑦᓯᐊᕆᐊᖃᕋᑦᑕ 

ᐃᖅᑲᓇᐃᔭᖅᑎᖁᑎᒋᔭᐅᑎᓪᓗᑕ ᓈᒻᒪᓐᓂᖅᐹᒃᑯᑦ ᐊᖏᖃᑎᒌᖁᓪᓗᒋᑦ ᑕᐃᒫᓪᓗ  ᒪᓕᒐᓕᐅᖅᑎ ᑕᑯᑎᓪᓗᒍ ᐱᔪᒪᓂᖃᓐᓂᓐᓂᒃ 

ᐊᖏᖃᑎᒌᑦᓯᐊᕙᐅᔪᒥᑦ ᐃᖅᑲᓇᐃᔭᖅᑎᖁᑎᖏᓐᓄᑦ.  

ᑕᐃᒪᐃᖕᒪᑦ ᑲᔪᖏᖅᓱᐃᕗᖓ ᐃᓕᔅᓯᓐᓂᑦ ᐅᖃᓕᒪᖃᑎᒋᒃᑭᑦ ᑎᑎᕋᕐᕕᒋᓗᒋᓗ ᓂᕈᐊᖅᑎᓯ ᖃᐅᔨᒪᑎᔅᓯᐊᕐᓗᒋᑦ ᐱᔪᒪᔭᖕᓂᑦ ᒐᕙᒪᒃᑯᑦ 

ᐅᑎᖁᓪᓗᒋᑦ ᐋᔩᖃᑎᒌᓐᓂᕐᒧᑦ, ᑕᐃᒫᓪᓗ ᓈᒻᒪᓐᓂᖅᐹᒥᑦ ᐋᔩᖃᑎᖃᖁᓪᓗᒋᑦ ᐊᒻᒪᓗ ᓈᒻᒪᑦᑐᒥᑦ ᐊᑐᐃᓐᓇᕈᐃᓕᖅᓯᖁᓪᓗᒋᑦ.  ᑕᐃᒫᑦ 

ᓂᕈᐊᓐᓇᐅᓂᖓᓂ ᐊᐱᖅᓱᑲᑕᕆᑦ ᓂᕈᐊᕋᔅᓴᐅᔪᑦ ᖃᓄᖅᑑᒐᔭᕐᒪᖔᑕ ᓄᓇᕘᒥ ᐃᖅᑲᓇᐅᔭᖅᑏᑦ ᑲᑐᔾᔨᖃᑎᒌᒃᑯᖏᑦ 

ᐋᔩᖃᑎᖃᒋᐊᖃᕐᓂᖏᓐᓂᑦ ᓱᓕ.  ᑕᐃᒫᓪᓗ ᑐᑭᓯᑎᑦᓯᐊᕐᓗᒋᑦ ᐃᓱᒪᒋᔭᖕᓂ ᐱᒻᒪᕆᐅᒋᐊᖓᓐᓂᓪᓗ. 

ᐅᖃᐅᓯᕆᓗᐊᖑᐊᕐᓗᒍ ᐱᓗᐊᖅᑐᒥᑦ ᓂᕈᐊᕋᔅᓴᐅᒍᒪᔪᑦ ᐱᑎᓪᓗᒋᑦ. 

ᑕᐃᓐᓇ ᓯᓚᐃᕐᕆᔭᐅᓂᒃᑯᑦ ᐊᖏᖃᑎᒌᒍᑕᐅᓇᓱᐊᔪᔪᖅ ᑲᔪᓯᑏᓐᓇᕐᓂᐊᖅᑕᕗᑦ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᓐᓂᑦ.  ᖃᓄᖅᑑᒐᓱᒃᓯᓐᓈᑦ  

ᐱᒋᐊᖅᑎᑎᓂᐅᔪᒥᑦ ᐸᓐᓇᐃᓯᒪᕙᒌᓐᓂᕐᒥᓪᓗ.  ᑕᐃᒫ ᑭᓯᐊᓂ ᒐᕙᒪᐅᔪᑦ ᑐᓴᓐᓂᐊᖅᑑᔭᕐᒪᑕ ᐋᔩᖃᑎᒌᓇᓱᐊᕐᓂᑎᓐᓂᑦ ᓈᒻᒪᓐᓂᖅᐹᒥᑦ.  

ᖃᐅᔨᒪᒋᐊᕆᑦᓯ ᑕᒪᑦᓱᒪᙵᑦ ᐃᓚᒋᔭᐅᓕᔪᓐᓇᖁᓪᓗᓯ ᐱᒋᐊᖅᑎᑎᖁᔨᓐᓂᑎᓐᓂᑦ.  ᐃᓚᒋᔭᐅᖃᑦᑕᕆᑦᓯ!! 

ᑲᑐᔾᔨᖃᑎᒌᓐᓂᒃᑯᑦ 

ᐅᐃᓕᐊᒻ (ᐱᐅᓪ) ᕙᓄᓪ ᐊᖓᔪᖅᑳᖅ - ᓄᓇᕘᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ. 


